
GOUVENE CUOMO ANONSE DEVLOPMAN 325 ESTASYON RECHAJ VEYIKIL ELEKTRIK NAN
ETA NEW YORK

Yon Envestisman 54,4 Milyon Dola Ap Kreye Anpil Nouvo Djob, Diminye Konbistib Fosil, epitou
Diminye Lafimen Toksik

Jodi a, Gouvéné Andrew M. Cuomo te anonse yo akdde $4,4 milyon dola ba dis (10) konpayi, minisipalite
ak lot antrepriz pou pémét plis pase 325 estasyon rechaj veyikil elektrik (EV) enstale toupatou nan Eta
New York.

Estasyon rechaj veyikil elektrik Eta New York jwenn sipo nan yon efdo komen Pwogram Demonstrasyon
Ekipman Kantite Veyikil Elektrik New York State Energy Research and Development Authority (NYSERDA)
ak Depatman Enegji Etazini.

Avek pri gaz k ap ogmante, EV yo ofri yon 10t kalite konbistib ki efikas pou veyikil ki fonksyone ak gaz ak
dizel pandan y ap ede redui depans peyi a ak eta a nan konbistib fosil. Yon enfrastrikti dives estasyon
rechaj EV pral kreye anpil nouvo djob ak posiblite pou fé biznis nan eta a, epitou | ap ede ankouraje
lavant vwati elektrik, kamyon elektrik ak 10t veyikil elektrik.

Gouvene Cuomo di konsa, “Avek Nouyoke yo ki jwenn gaz la pi che nan ponp lan, eta a pran devan pou
fé posesyon yon veyikil elektrik vin yon chwa ki pa che epi ki itil. Kreyasyon yon enfrastrikti pou adapte
veyikil elektrik yo pral kreye anpil djob ak nouvo devlopman ekonomik nan eta a, pandan | ap redui
anprent kabon, epitou pandan | ap ede pwoteje anviwonman an. ”

Sekte transpo New York gen gwo posiblite pou efikasite engji. Sévis transpo a reprezante apepré twa-ka
konsomasyon petwol eta a, ak préske 40 pousan emisyon gaz efé temik eta a.

Francis J. Murray Jr., Prezidan ak Direkté Jeneral NYSERDA, di konsa, “Veyikil elektrik yo ofri yon ot
posiblite ki pwop parapo ak moté konbistyon yo, pou ede redui konsomasyon konbistib fosil yo ak
emisyon gaz efé temik yo. NYSERDA sipote kalite dirijan Gouvéné a kontinye montre nan kreyasyon yon
fiti pou veyikil elektrik nan Eta New York, ak nan avansman teknoloji k ap non selman sipote ekonomi an,
men tou k ap diminye konsekans nou sou anviwonman an.”

Ane pase, NYSERDA te resevwa yon sibvansyon S1 milyon dola Depatman Enegji Etazini sou non
Transportation and Climate Initiative, yon kolaborasyon ajans transpo, ajans engji, ak ajans anviwonman
11 eta Nodés yo ak Washington, DC pou redui emisyon gaz efé témik yo nan sekte transpo a. Objektif
pwogram sa a se pou fasilite entwodiksyon estasyon rechaj EV yo toupatou nan Nodes la pou fe rejyon
an vin yon sant pou veyikil elektrik yo nan patenarya piblik ak prive. Prezidan Barack Obama te mande
pou gen 1 veyikil million veyikil nan lari a anvan ane 2015 toupatou nan peyi a.

Senate Etazini, Charles Schumer, di konsa, “Ogmantasyon pri gaz ak ti bidje yo kite anpil Nouyoke ap
batay nan ponp yo, men gen lespwa nan nouvo teknoloji, tankou vwati elektrik, ki kapab retire nou nan
depans pou petwol peyi etranje. Lé nou finalman fe vwati elektrik yo pi fasil pou piblik jeneral jwenn yo,
nou fé yon gwo etap pou bay konsomate yo yon lot chwa transpo ki dirab epi ki pa che, epitou mwen fye
poutét mwen t ap batay pou jwenn lajan pou pwogram sa a nan Depatman Engji Etazini.”

Senate Etazini, Kirsten Gillibrand, di konsa, “Nan ekonomi difisil sa a, nou bezwen yon apwoch jeneral ki
agrandi potfolyo eneji nou pou ofri Nouyoke klas mwayén nan yon soulajman nan ponp lan. Lé nou
kreye yon enfrastrikti pou veyikil elektrik yo, nou kapab diminye depans pou enéji, redui polisyon an pou
pwoteje |é n ap respire a, epitou nou kapab redui depandans nou pou petwol peyi etranje ki ranfose
sekirite nasyonal nou.”

Reprezantan Etazini, Eliot Engel, yon manm aje Komite Enéji ak Komés Chanm nan, di konsa, “Lamerik
bezwen mete yon pwen final nan depandans nou pou petwol peyi etranje, ak depandans nou sou peyi
lennmi tankou Iran ak Venezyela pou bay engji pou vwati nou ak kay nou. Lot kalite teknoloji yo egziste,
tankou vwati elektrik, epi itilizasyon jeneral yo ap vanse pou mete yon pwen final nan depandans sa a.
Mwen se ote Lwa sou Estanda Konbistib Lib, (ansanm avek Repibliken John Shimkus, Repibliken-IL) ki ta
egzije 50 pousan nouvo otomobil yo nan ane 2014, 80 pousan nan ane 2016, ak 95 pousan nan ane
2017, pou opere sou konbistib ki pa petwol anplis oswa alaplas konbistib ki baze sou petwaol la. Ant vwati
elektrik yo ak Iot kalite konbistib yo, nou kapab pétet rive nan yon pwen kote nou pa gen pou mete lajan
anko nan kof lennmi nou yo.”

Reprezantan Etazini, Paul Tonko, ki se ansyen Prezidan ak Direkté Jeneral NYSERDA tou, di konsa, “Chofe
ki toupatou nan New York, ak peyi a tou, malad ak bouke bay diminisyon nan taks pou Gwo Konpayi
Petwol yo pandan y ap peye pri rekd anmenmtan nan ponp yo. Yon ot kalite konbistib konpetitif se
veyikil elektrik. Mwen bat bravo pou Gouvené Cuomo poutet li enstale nouvo estasyon rechaj sa yo,
epitou poutet li asosye li avek gouvenman federal la pou avanse teknoloji eneji pwop, kreye anpil djob,
epi bay chofé yo chwa yo merite jwenn prese-prese.”

NYSERDA ap kontwole tou yon fon $10 milyon dola ki ofri koupon jiska $20.000 pou chak veyikil pou
achte kamyon komeésyal EV ki peze plis pase 10.000 liv.

Pwoje estasyon rechaj EV yo anonse jodi a gen ladan:

Access Technology Integration Inc. — Planifye pou enstale estasyon rechaj ki gen sistém tounef pou
konsévasyon ak peman nan set (7) kote toupatou nan zon Albany, tankou St. Peter’s Hospital, Estasyon
Tren Albany-Rensselaer, Times Union Center, inivesite yo, maket yo, ak |0t kote. Finansman NYSERDA:
$244.000.

Beam Charging LLC — Konpayi an pral enstale yon total 28 estasyon rechaj, yo chak nan yon garaj piblik
apa toupatou nan Manhattan, pou ka rasanble done pou detemine kijan yo itilize estasyon rechaj sa yo.
$400.000.

Car Charging Group Inc. — Planifye pou enstale kek estasyon rechaj nan apepre 15 espas ki gen anpil
sikilasyon machin nan Vil New York, ki mennen nan bilding apatman ki pa gen estasyonman lakay yo.
Espas yo ta ale nan garaj estasyonman yo itilize sitou pou estasyonman chak mwa. Finansman NYSERDA:
$200.000.

Vil nan Rochester — Planifye pou enstale 24 estasyon rechaj nan sét (7) kote ki tré vizib ak anpil aktivite
toupatou nan vil la, tankou garaj estasyonman minisipal, Lameri, PO Rochester, ak Rochester Public
Market. Finansman NYSERDA: $228.000.

Coulomb Technologies Inc. — Patenarya avék National Grid, Coulomb pral deplwaye 81 estasyon rechaj
doub avek lojisyel Coulomb’s ChargePoint software. Teknoloji a ap montre yon pwogram repons pou
demann ki baze nan sitweb, yon nouvo metod enstalasyon ki pa koute ché ak yon sistém konsévasyon
sou demann. Finansman NYSERDA: S1 milyon dola.

EV Connect Inc. — Planifye pou enstale estasyon rechaj EV nan senk (5) otel Marriott toupatou nan Eta
New York k ap itilize yon sistem inik pou konsevasyon ak peman. Pwojé a ta fé li posib pou vizite lannwit
yo chaje veyikil yo pandan yo rete nan yon otél. Finansman NYSERDA: $250.000.

Golub Corp. (Price Chopper Supermarkets) — Planifye pou enstale 12 estasyon rechaj nan kat (4) kote,
chak kote ekipe avek yon ovan pwoteksyon ak ekleraj pou fé yo vizib. Sa a se premye faz yon deplwaman
toupatou nan eta a. Finansman NYSERDA: $325.000.

New York Port Authority — Planifye pou enstale sét (7) estasyon rechaj pou eksperyans pou pak veyikil
ak itilizasyon piblik ki pratike demann-repons (aliyman lé rechaj la avék lé ti kantite demann engji, pou
redui depans rechaj la ak konsekans li pandan anpil demann nan griy la.) Finansman NYSERDA:
$720.000.

New York Power Authority —Planifye pou enstale 124 estasyon rechaj nan estasyonman estasyon tren

yo, estasyonman ayewopo ak estasyonman minisipal yo. Twa (3) kote ta jwenn engji an pati nan engji
solé anplas. Finansman NYSERDA: $989.000.

Plugin Stations Online — Planifye pou enstale estasyon rechaj nan twa (3) konpleks apatman nan Albany,
Rochester ak Buffalo, epitou nan youn nan Rensselaer Polytechnic Institute, Troy. Finansman NYSERDA:
$64.000.

Yon Iot seri pwogram nan ap egzekite kounye a avek pwopozisyon yo dwe bay nan dat 25 jiye 2012. Ale
sou Enténét nan sitwéb http://www.nyserda.ny.gov/en/Funding-Opportunities/Current-Funding-
Opportunities/PON-2301-2011-Electric-Vehicle-Supply-Equipment-EVSE-Demonstration-and-Support-

Program.aspx pou jwenn plis enfomasyon.

